Na osnovu člana 15. Zakona o principima lokalne samouprave („Sl.novine FBiH“,broj: 49/06), člana 15.Odluke o organizaciji Jedinstvenog Općinskog organa uprave Općine Cazin («Službene novine općine Cazin»,broj:2/05) i člana 17.Odluke o izvršenju budžeta za 2010.godinu («Službene novine općine Cazin» broj:3/10), na prijedlog Službe za opću upravu i društvene djelatnosti, Općinski načelnik, d o n o s i

P R A V I L N I K 
o dodjeli financijsko materijalne pomoći iz stavke “Ostali grantovi”” 
pomoć u humanitarnim akcijama izgradnje porodičnih kuća 
I  –  OPŠTE ODREDBE

Član 1.


Ovim Pravilnikom utvrđuju se uslovi i način korištenja sredstava u humanitarnim akcijama izgradnje kuća socijalno ugroženim licima sa prebivalištem na područje općine Cazin.


Sredstva za ovu namjenu utvrđena su budžetom općine Cazin za budžetsku godinu na poziciji “Ostali grantovi–pomoć u humanitarnim akcijama izgradnje porodičnih kuća” .
II  –  KORISNICI FINANCIJSKO-MATERIJALNE POMOĆI

Član 2.


Korisnici pomoći iz granta - pomoć u izgradnji porodičnih kuća su osobe za koje je otpočeta humanitarna akcija izgradnje kuća socijalno ugroženih lica sa prebivalištem na području općine Cazin, sa ciljem obezbjeđenja minimuma stambenih uslova za stanovanje porodice.
III  –  PREDMET  FINANSIRANJA 

Član 3.


Odobravanje sredstava iz tekućeg granta Pomoć u izgradnji porodičnih kuća vršiće se za:

1. Sufinansiranje nabavke građevinskog materijala za adaptaciju ili izgradnju i to: 

· drvena četinarska građa, daska i letva za krovove I i II klase;

· blokovi za zidanje zidova opekarski ili betonski minimalne širine 25 cm;

· stolarija (prozori, sobna šperovana vrata i ulazna vrata);

· materijal za unutrašnje malterisanje zidova (pjesak, kreč i cement);

· podne obloge (brodski pod ili laminat);

· sanitarije (cijevi za instalacije, kada sa tuš baterijom, umivaonik, WC šolja, vodokotlić i bojler);

· električne instalacije (kablovi odgovarajućeg presjeka, ormarić sa glavnim osiguračima, prekidači i utičnice);
2. Sufinansiranje izrade Projektne dukumentacije za kuću,

3. Sufinansiranje priključaka na komunalnu infrastrukturu (struja,voda,telefon).

IV  –  POSTUPAK  ZA OSTVARIVANJE PRAVA NA POMOĆ

Član 4.


Korisnici financijsko-materijalne pomoći su osobe sa prijavljenim prebivalištem na području općine Cazin, koje nemaju potrebna sredstava da nastave sa otpočetom sanacijom, rekonstrukcijom ili izgradnjom porodičnog objekta-kuće, jer im primanja po članu domaćinstva ne prelaze iznos minimalnog ličnog dohotka u Federacije BiH.


Pri odobravanju financijsko-materijalne pomoći vrednovat će se:

· materijalna situacija podnosioca zahtjeva (visina primanja po članu);

· pripadnost određenoj kategoriji stanovništva (porodice šehida,RVI,civilne žrtve rata, civilni invalidi, lica korisnici prava kod Centra za socijalni rad po bilo kom osnovu,

     demobilisani borci i slično);

· broj članova porodice;

· stanje oštećenosti ili izgrađenosti objekta (gruba  procjena potrebnih sredstava za

obnovu, rekonstrukciju ili izgradnju kuće i po mogućnosti slika objekta):

Član 5.


Uz zahtjev za dodjelu financijsko-materijalne pomoći iz člana 1.ovog Pravilnika potrebno je priložiti sljedeću dokumentaciju:

a) kućna lista,

b) fotokopija lične karte ili potvrda o prebivalištu,

c) kopija urbanističke saglasnosti ili odobrenja za građenje za novi objekat
ili potvrdu MZ-e o pokrenutoj akciji za izgradnju-sanaciju kuće,

d) potvrda MZ-e o sanaciji ili rekonstrukciji porodičnog objekta-kuće,

e) potvrda o visini primanja ,

f) kopija ugovora  sa bankom o otvaranju transakcijskog računa,

Odobrena  sredstva  mogu  biti  realizirana , putem Mjesne zajednice ili doznačena  korisnicima kojima je pomoć dodjeljenja, nakon završene procedure utvrđivanja tehničke specifikacije potreba i raspisivanja tendera za nabavku materijala 
Proceduru raspisivanja tendera i izdora najpovoljnijeg ponuđača  vrši Služba za finsije i računovodstvo
Član 6.

(postupanje po zahtjevima)
        (1)  Zahtjevi za dodjelu financijske  pomoći sa nevedenom   dokumentacijom dostavljaju se Općinskom načelniku putem Službe za opću upravu i društvene djelatnosti .   


Služba će voditi evidenciju o:

                      - zaprimljenim zahtjevima,

                      - zahtjevima koji se nalaze u proceduri, 

                      - zahtjevima po kojima je dodjeljenja  pomoć i

                      - zahtjevima koji su odbijeni


(2) Nakon što Služba za opću upravu i društvene djelatnosti obradi zahtjev i priložene dokumente, komplet predmet dostavlja Komisiji za izbor korisnika pomoći u humanitarnim akcijama izgradnje porodičnih kuća, koju imenuje Općinski načelnik svojim rješenjem

       U sastav komisije obavezno ulazi dipl.ing. građevine ili arhitekture sa još druga dva člana iz  Jedinstvenog općinskog organa uprave.

Komisija iz prethodnog stava utvrđuje  tehničku specifikacije potreba, usaglašava i definira listu korisnika pomoći i dostavlja je Načelniku na potvrđivanje. 


(3) Prilikom razmatranja podnešenih zahtjeva Komisija i Općinski načelnik će uzeti u obzir sve podnešene zahtjeve.  

(4) Komisija će  nakon utvrđivanja  tehničke specifikacije potreba, usaglašenja i definiranja liste korisnika pomoći istu dostaviti Službi za opću upravu i društvene djelatnosti
        (5) Služba za opću upravi i društvene djelatnosti listu korisnika pomoći kojima je dodjeljena pomoć upućuje  Službi za finasije i računovodstvo u cilju izrade pojedinačnih naloga o dodjeljenoj finacijskoj pomoći, a o zahtjevima koji su odbijeni dostavljat će pismenu obavijest podnosiocu zahtjeva .

Član 7.


Ovaj Pravilnik stupa na snagu danom potpisivanja a objavit će se u („ Službenim novinama općine Cazin“).

Član 8. 

Danom stupanja na snagu ovog Pravilnika van snage se stavlja Pravilnik za 2009. godinu.

OBRAĐIVAČ:

                   Služba za opću upravu i 

                   društvene djelatnosti
                   Hasan Salkić, prof.

Broj:01/N-14-3552/10                                                                      OPĆINSKI NAČELNIK:

Cazin; 30.03. 2010. godine                                                              _________________________









   
    Nermin Ogrešević, dipl.ecc

OBRAZLOŽENJE  PRIJEDLOGA PRAVILNIKA O DODJELI  FINANCIJSKO MATERIJALNE POMOĆI U HUMANITARNIM AKCIJAMA U IZGRADNJI PORODIČNIH KUĆA
I    PRAVNI OSNOV


Pravni osnov za donošenje Pravilnika o dodjeli financijsko-materijalne pomoći za sanaciju, rekonstrukciju i izgradnju kuća sadržan je u odredbama Statuta općine Cazin i člana 17. Odluke o izvršenju budžeta za 2010.godinu koji propisuju nadležnost općina da uslove i načine korištenja financijskih sredstava iz grantova u budžetu, bliže urede pravilnikom.

II    RAZLOZI  ZA  DONOŠENJE

Budući da je u skladu zakonske regulative donešen i Proglašen budžet općine Cazin u kojem su na poziciji “Ostali grantovi pomoć u izgradnji porodičnih kuća” planirana sredstva za ove namjene u iznosu od 100.000,00 KM, bilo je neophodno pristupiti izradi ovog pravilnika koji se mora primjeniti da bi ova sredstva bila operativna tj. mogla biti isplaćena krajnjim korisnicima..  

III    OBRAZLOŽENJE  RJEŠENJA


Federalnim i kantonalim propisima su precizirana prava raseljenih osoba, izbjeglica i povratnika u Federaciju BiH, dok ovim propisima nisu obuhvaćena ostala lica čiji su objekti usljed ratnih dejstava devlastirani ili su uništeni ili oštećeni usljed prirodnih i drugih nepogoda, a vlastitim sredstvima otpočelo se sa sanacijom, rekonstrukcijom ili izgradnjom porodičnih kuća.

Imajuću u vidu sveopćtu situaciju na našoj općini bilo je neophodno uraditi ovaj Pravilnik  koji omogućava općini Cazin da na zakonit način, u nedostatku vlastitih sredstava korisnika, pomogne sanaciju, rekonstrukciju i izgradnju porodičnih objekata-kuća pojedinaca čiji su objekti, oštećeni ili uništeni, a isti nemaju ili im je prestao status interno raseljene osobe ili povratnika.

